
Perkhidmatan 
Maklumat Kumpulan

Teknologi Maklumat sememangnya 

komponen penting dalam agenda 

perniagaan Kumpulan AmBank dan 

dalam TK2011, Perkhidmatan Maklumat 

Kumpulan AmBank (“IS Kumpulan”) akan 

terus menyokong strategi perniagaan 

Kumpulan dengan memadankan teknologi 

terkini dengan amalan operasi terbaik. Ini 

juga selari dengan misi Kumpulan IS untuk 

beroperasi seiring dengan unit perniagaan 

untuk sama-sama membantu mencapai 

objektif strategik Kumpulan dan untuk 

membentuk Organisasi Perkhidmatan 

Maklumat yang berprestasi dan efektif dari 

segi kos.

PENJAJARAN DENGAN 
STRATEGIK OBJEKTIF 
KUMPULAN 

IS Kumpulan akan meletakan fokus 

dan keutamaan keatas kerjasama 

erat dengan unit perniagaan untuk 

memastikan strategik objektif Kumpulan 

dikecapi, dengan memperkenalkan dan 

mengunapakai aplikasi-aplikasi dan 

teknologi yang sesuai dan relevan. 

IS Kumpulan telah merangka objektif 

utama dan menetapkan hasil yang 

disasarkan, agar selari dengan strategi 

perniagaan Kumpulan, dari aspek-aspek 

berikut:

OPERASI RANGKA KERJA 
PERLINDUNGAN MAKLUMAT 
YANG EFEKTIF

Pengurusan risiko terus menjadi fokus 

utama kepada IS Kumpulan. Pihaknya 

sentiasa memantau keadaan untuk 

membantu merendahkan tahap risiko 

berlakunya capaian tanpa kebenaran, 

serta penggunaan, kebocoran, gangguan, 

modifi kasi ataupun kerosakan pada 

maklumat Kumpulan. Selari dengan 

pengurusan risiko yang efektif dan proaktif, 

IS Kumpulan telah mendapatkan piawai 

ISO27001 pada bulan Januari 2010 untuk 

dua daripada pusat datanya, yang meliputi 

amalan pengurusan maklumat keselamatan. 

Usaha mendapatkan piawaian ISO27001 

adalah untuk menggariskan pentingnya 

kesedaran risiko dan budaya pematuhan 

selain menetapkan amalan pengurusan 

risiko yang perlu digunapakai semua 

kakitangan di dalam IS Kumpulan, dan 

seterusnya ke seluruh Kumpulan. 

Profi l risiko dilakukan untuk mewujudkan 

rangka kerja buat IS Kumpulan dalam 

menguruskan risiko keselamatan maklumat 

dengan lebih efektif melalui penilaian 

proaktif ke atas risiko yang wujud dalam 

pelbagai domain termasuk perkakasan, 

perisian, data, rangkaian, dan bahagian-

bahagian lain, serta melaksanakan pelan 

rawatan risiko yang membolehkan mitigasi 

efektif pada risiko-risiko terbabit dalam 

jangka masa paling pendek.

PENAMBAHBAIKAN 
KAWALATURAN TEKNOLOGI 
MAKLUMAT PADA 
PENGURUSAN PEMBEKAL DAN 
PENYUMBERAN STRATEGIK

Pengurusan pembekal dan penyumberan 

strategik diperkenalkan sebagai 

sebahagian daripada penambahbaikan 

berterusan pematuhan IT Kumpulan. 

Sebarang pertemuan perniagaan dengan 

pembekal mendedahkan Kumpulan 

kepada risiko, dan risiko-risiko ini perlu 

dikenalpasti dan tahapnya direndahkan 

dengan kaedah yang paling efektif. 

IS Kumpulan sedar, oleh kerana hubungan 

kerja dengan pembekal, amat kritikal 

untuk memastikan program pengurusan 

pembekal dilaksanakan, untuk melindungi 

Kumpulan dengan efektif dan merendahkan 

tahap risiko yang dihadapi. IS Kumpulan 

telah menubuhkan sebuah unit pada tahun 

2009 untuk memberi fokus khusus kepada 

proses usaha wajar dalam pemilihan dan 

pengurusan pembekal. Proses-proses 

ini merangkumi bahagian pentadbiran, 

pemantauan tahap prestasi perkhidmatan 

pembekal serta semakan dan pengurusan 

semua perjanjian dan kontrak yang 

dimeterai antara IS Kumpulan dan 

pembekal-pembekal. Pendekatan ini perlu 

untuk memastikan sebarang risiko yang 

wujud dalam transaksi berkait pembekal 

akan dikenalpasti dan diuruskan dengan 

efektif.

PENAMBAHBAIKAN 
PROSES PENGHANTARAN 
PERKHIDMATAN

IS Kumpulan ketika in idalam proses 

memperbaiki pengurusan tahap kualiti 

perkhidmatan Kumpulan dengan 

menggunapakai Pengurusan Perkhidmatan 

IT. Pengurusan Perkhidmatan IT 

memastikan transparensi dalam pelbagai 

aspek seperti perbandingan pengurusan 

kualiti perkhidmatan dengan tahap 

perkhidmatan yang telah dipersetujui 

dalam perjanjian. Ini akan membawa 

kepada peningkatan dalam penghantaran 

perkhidmatan. 

INFRASTRUKTUR YANG 
TEGUH DAN FLEKSIBEL

Untuk menyokong Penambahbaikan 

Proses Penghantaran Perkhidmatan, 

penekanan juga akan diberikan dalam 

memperbaiki penghantaran infrastruktur IT 

yang lebih teguh dan fl eksibel. Infrastruktur 

yang lebih teguh dan fl eksibel akan mampu 

menyokong unit perniagaan di dalam 

Kumpulan dengan lebih efektif, sambil 

memuhi keperluan pematuhan dari pelbagai 

badan kawalaturan yang terbabit. Melalui 

perlaksanaan rangka kerja Pengurusan 

Kitar Hidup Aset IT, IS Kumpulan akan 

dapat mengikuti perubahan terkini dalam 

persekitaran dan mematuhi garis panduan 

keselamatan dan polisi yang berkaitan. 

Pengurusan Kitar Hidup Aset IT juga akan 

membenarkan IS Kumpulan untuk sentiasa 

memantau infrastruktur IT Kumpulan 

Anugerah ICT Share /Guide 
Association (Malaysia) 2009 
AmInvestment Bank – 

•  Anugerah Penggunaan 

Teknologi Terbaik (untuk 

Sistem “Direct Market Access” 

dan Sistem Pelaburan 

Bahagian Pembrokeran)

termasuk komputer peribadi, komputer 

riba, pencetak, serta perlatan IT yang lain. 

Ini juga merupakan sebahagian daripada 

kitar perancangan IT strategik. Tambahan 

lagi, keupayaan untuk menyokong 

pemulihan bencana dan kesinambungan 

perniagaan akan diperkukuh.

PENAMBAHBAIKAN 
KEUPAYAAN SISTEM 
INFORMASI PENGURUSAN 
(“MIS”)

Untuk menyokong Kumpulan dari 

aspek kebolehan untuk mencari dan 

menganalisis data perniagaan untuk 

membolehkan pelbagai unit perniagaan 

di dalam Kumpulan memperkukuh 

pertimbangannya dalam membuat 

keputusan perniagaan, IS Kumpulan 

akan melabur dalam penggunaan sistem 

kecerdasan perniagaan dan peralatan 

pelaporan. Ini akan membantu dalam 

menjana laporan analisis dan laporan 

penjangkaan, untuk tatapan pasukan 

Pengurusan.

PELAKSANAAN SENIBINA 
BERORIENTASIKAN 
PERKHIDMATAN (“SOA”) 

Kumpulan IS telah mengambil pendekatan 

Senibina Berorientasikan Perkhidmatan 

(“SOA”). Dengan kata lain, ia adalah 

pelaksanaan satu set prinsip-prinsip 

rekabentuk yang digunakan dari peringkat 

rekaan hinggalah ke penggunaan 

sesebuah sistem. IS Kumpulan kini 

sedang berusaha melaksanakan senibina 

ini untuk meyelaraskan integrasi aplikasi-

aplikasi perisian yang digunakan 

Kumpulan, secara efektif. Manfaat 

daripada pelaksanaan SOA adalah, 

ia membolehkan unit-unit perniagaan 

di dalam Kumpulan bertindak dengan 

lebih pantas dan dengan kaedah 

lebih efektif kos terhadap faktor-

faktor pasaran yang sentiasa berubah, 

sambil mempermudahkan integrasi dan 

penggunaan aset-aset IT dan aplikasi 

perisian Kumpulan.

STRATEGI PEMBANGUNAN 
SUMBER IT 

Melangkah ke hadapan, IS Kumpulan 

akan terus menggandakan usaha untuk 

mengurus, memperbaiki dan memperkukuh 

kemahiran dan kebolehan kakitangan IS. 

Seiring dengan prosedur pengambilan 

kakitangan baru yang digunapakai Jabatan 

Sumber Manusia Kumpulan, IS Kumpulan 

telah membentuk program induksi 

yang khusus utnuk kakitangan IS yang 

baru, untuk memastikan mereka dapat 

diserapkan dengan pantas dan efektif 

di dalam IS Kumpulan, dan membentuk 

ikatan kerjasama lebih erat di antara sub-

unit berlainan di dalam IS Kumpulan.

